
La premiere tu iras avec resolution luy tirer du dedans, proche de son pougnart, d’autant que tu le contraindras de parer, ce que pensant effectuer & ne trouvant ton espee, incontinant redoublant le pas, & tournant le pougnet tu advanceras une estoquade droict a son estomac, & cecy s’appelle frapper de pied ferme, estant ferme du commencement.



Le second coup que tu pourras faire sera que tu feindras d’aller resolument sur son pougnart en parant tu abbaisseras la pointe, & luy presenteras lespee a l’estomac le frappant de tierce apres retirant le pas en arriere, tu luy donneras une autre estoquade moyennant qu’il te vueille poursuivre.



Pour la troizieme touche tu peu faire semblant de luy donner une estoquade a l’estomac a fin qu’il passe du pougnart, apres mettent son espee sur son pougnart, tu luy portera mais ce coup se fait en descouvrant l’estomac parce que le

